
1. Registracija prezentiranih i lično zapaženih problema vezanih za provedbu inkluzivnog obrazovanja u vrtiću

Zakonom o predškolskom odgoju i obrazovanju reguliše se predškolski odgoj i obrazovanje djece od šest mjeseci starosti do polaska u osnovnu školu, kao početni stepen jedinstvenog sistema odgoja i obrazovanja, koji se ostvaruje kroz programe sa ugrađenom zajedničkom jezgrom, na području Zeničko-dobojskog kantona.
Članom 9, prema okvirnom zakonu predškolskog odgoja i obrazovanja, se uvodi zakon o Integracijskom programu za djecu s posebnim potrebama.
(1) Djeca s posebnim potrebama uključuju se u predškolsku ustanovu prema programu prilagođenom njihovim individualnim potrebama. Za svako će se dijete izraditi individualni program prilagođen njegovim mogućnostima, sposobnostima i potrebama.
(2) Za djecu s posebnim potrebama priprema se i provodi program za integraciju.


S obzirom da sam ovdje i prije provodila svoju praksu i da su odgajateljice poprilično navikle na mene ponašale su se prirodno, te se s lakoćom upuštale u razgovor. Na osnovu toga sam mogla saznati da niko od njih nije pohađao edukacije na temu inkluzivnog obrazovanja i da niko od rukovodstva o tome  priča, a kamoli sprovodi u djelo. Iako  zakon o inkluzivnom obrazovanju postoji, nigdje u njihovom planu i programu nema na koji način i kako se treba raditi s djecom s posebnim poterbama. Odgajateljice su jasno rekle, i to se zaista može i primjetiti, da je to samo na papiru, te da su one prepuštene same sebi. Nažalost, većina odgajateljica ne pokazuje želju da se edukuje na tom planu, niti pokušava ličnim zalaganjem da nešto nauči o tome. Među odgajateljicama vlada jedan poprilično zajednički stav, a to je da su one veoma stručne, te da je njihova dugogodišnja praksa dovoljna. Ipak, raspoloženje u grupi i teškoćeskojima se svakodnevno susreću govore više od toga. Ono što odgajateljic prdlažu jeste da inkluzivne grupe treba da budu brojčano manje i da optimalan broj djece ne treba da prelazi 20-oro. Takođe za djecu s posebnim potrebama je potrebna asistencija stručnog lica i veća materijalna stimulacija. Važno je napomenuti da pored arhitektonskih barijera koju imaju sve javne ustanove predškolskog obrazovanja, najteža za prevazići je subjektivna barijera u ovom slučaju kod onih od kojih se najviše očekuje. 
Koliko god bilo teško ipak je potrebno više truda i zalaganja svih učesnika vaspitno-obrazovnog procesa da bi se inkluzija pretvorila u uspješnu praksu. Značajan faktor uspjeha inkluzivnog pristupa je saradnja sa roditeljima koji najbolje poznaju svoju djecu i mogu puno pomoći u procesu inkluzije. Da bi se obrazovanje prilagodilo pojedinačnim potrebama učenika u procesu učenja neophodna su druga znanja o različitim strategijama i stilovima učenja i ta znanja je potrebno primjenjivati. Za djecu s posebnim potrebama vrtić ponekad nije pozitivno iskustvo kao što bi to trebalo biti i najčešće postaje glavni izvor stresa.
Jedna od najvažnijih vještina odgajatelja bi trebala biti opservacija. U slučaju da postoji
zabrinutost, odgajatelj bi trebao biti u stanju da opservira dijete u nizu aktivnosti, praveći zabilješke kada god je to moguće. Timski rad je naročito značajan, jer pruža mogućnost diskusije o različitim opservacijama i stanovištima. Korisno je imati konkretne primjere o tome šta dijete radi (uspjesi i izazovi), koji mogu pomoći da se roditeljima ilustruje kako zaista postoji problem.
Druga neophodna vještina odgajatelja je slušanje. Slušajte šta roditelji govore kada ostavljaju ili uzimaju dijete. To slušanje ne smije da bude „usput“ i ne treba davati rješenja,ali roditelj mora osjetiti da ga slušate, te da vam je važno ono o čemu on govori.
Vođenje mape vlastitog profesionalnog razvoja (profesionalog portfolija), na osnovu standarda i indikatora kvaliteta rada, treba da omogući da učenje ne bude samo jednokratno iskustvo već i prilika za kontinuirani profesionalni razvoj i refleksiju. Pažljivo napravljena mapa odražava ko smo mi kao stručnjaci, dokumentuje naša vrijedna iskustva, služi kao osnova za dijalog sa kolegama, porodicama, pomaže da evaluiramo i unapređujemo program i profesiju, te nas motiviše da unapređujemo svoje kompetencije i koristimo novine u uzbudljivom svijetu odgoja i obrazovanja.

2. Priprema


Usmjerena aktivnost: Voće
Lokacija: Vrtić
Lokalizacija: Sintaksičke vježbe
Cilj usmjerene aktivnosti: Usvajanje novih pojmova
Zadaci: 
a) obrazovni:  govorom utičemo na razvoj spoznajnih procesa

	       podsticanje djece na jezičko stvaralaštvo 
                                usvajanje novih znanja i bogaćenje dječjeg rječnika.
b) odgojni:  razvoj ljubavi prema lijepom, jasnom i korektnom izražavanju. 
Razvoj osjećaja za estetiku.Razvoj vještine slušanja i praćenja govora drugih.
c) Funcionalni:  razvoj mašte i mišljenja, podsticanje mašte i razmišljanja, stvarati takvu radno – igrovnu atmosferu koja će poticati djecu da slobodno pričaju o svemu što vide i opažaju rade, osjećaju i misle – čime se doprinosi njihovoj emocionalnoj i socijalnoj stabilnosti.

Oblici rada:  Frontalni, grupni, individualni
Metode rada: Metoda teksta, metoda razgovora, metoda demonstracije
Korelacija: Moja okolina,Matematika,Tjelesni odgoj,Kultura govora,Likovna kultura.

Makroartikulacija
I. faza: motivacija (5-7 min) – Igrokaz u kojem odgajateljice glume dvije voćke ( jabuka i jagoda ).
II. faza: razrada (15- 20 min) – Pjesmica „Korpa voća”, razgovor o pjesmici.
III. faza: izražavanje doživljaja (5 – 7 min) – Bojanje raznih vrsta voćki i docrtavanje nekih dijelova voćki.





Mikroartikulacija

I. etapa:  motivacija – Odgajateljice ulaze u prostoriju.Jedna odgajateljica ima crtež jabuke na sebi,a druga crtež jagode.Izvode igrokaz u kojem se voćke predstavljaju djeci.
     Jabuka:
Dobar dan dječice moja. Dolazim vam i pomalo i tužna jer me ubraše s grane a ja ni kriva ni dužna.
Ali kada ugledah vaša prelijepa lica nesta tuga kao suza s lica.
Puna vitamina ja sam, bila zelena ili crvena,za vas sam uvijek spremna.
                    Jagoda:
A i ja sam vam djeco voće slatko,ovdje dođoh da me okusi svako.
Jeste li čuli djeco vjerujte bez šale moj okus djeca cjelog svijeta hvale.
Zato ne plašite se ni guštera ni mrava moja kućica je zelena trava. 
UBRATI NAS MOŽE KO GOD HOĆE JER MI SMO VAM DJECO ZDRAVO VOĆE.
II. etapa: razrada 
     A šta ste sada vidjeli na ovom crtežima? ( jabuku i jagodu )
A šta su to jabuka i jagoda? ( voće )
A koje voće vi najviše volite da jedete? ( kruške, jabuke ...)
Sada ćemo vam mi izrecitovati jednu veoma lijepu pjesmicu i nadamo se da će vam se svidjeti.

Jednu je veliku korpu voća 
Krušaka, jabuka, banana... 
Snašla vrlo teška samoća, 

Rumenu jabuku prekrio prah. 
Krušku hvata panični strah: 
Banana tužna lagano truli
Zar maleni za nas nisu čuli? 

Niko ne zna šta da se čini, 
Propadaju redom vitamini, 
Svi su plodovi postali tužni
A oni su za decu tako nužni. 

Tu ne smije biti nikakve greške, 
Da ne dođu neke bolesti teške, 
Plodovi su zreli,sočni i fini
Svima su neophodni vitamini. 

Navalite zato složno na voće, 
Jagode, trešnje, već ko šta hoće,
Jabuke banane kruške žute
Za zdravlje, ljepotu i mišiće muške.

Sada nam kažite šta vam se najviše svidjelo u ovoj pjesmici? 
Zašto je nama važno voće?
Gdje možeemo ubrati jabuke i kruške?
Ima li možda neko od vas baštu gdje možete da uberete voće?
Odgajateljice svakom djetetu daju sliku sa nekom voćkom.Nakon toga igraju se igre „Širi širi vezeni peškiri“ sa malo izmijenjenim sadržajem.Kada trebaju da kažu ime djeteta koje će se okrenuti kažu ime voćke koju dijete ima na sebi.

III. etapa: izražavanje doživljaja 

Nakon igre odgajateljice podijele djecu u grupe i daju im neke crteže voćki na kojima trebaju docrtati djelove voća koje nedostaje i obojiti crteže.

Napomena: (Za djevojčicu s posebnom potrebom)

Sve složene zadatke bi struktuisala u manje koje dijete u koracima može riješiti.
Jasno bih struktuisala onaj zadatak za koji se opredjeli raditi npr. zadatak može biti i crtanje
I za istu radnju bih svaki puta koristila istu frazu.
Uključila bih  dijete u pažljivo odabranu malu grupu i sve vrijeme bila mu pri ruci. Sobzirom da djevojčica voli da fizičke aktivnost uz pjesmicu bi mogla plesati (što ona voli da radi).
Na kraju nagradom potkrijepila svaki uspješan pokušaj.

3. Deskripcija pozicije djece sa posebnim potrebama


1. U starijoj vrtićkoj grupi imaju jedno dijete s posebnom potrebom. 
Riječ je o djevojčici (6 godina) koja ima dijagnosticiran autizam. Ona ima dokumentaciju koja to potvrđuje, međutim ta se dokumentacija nalazi kod roditelja i nije dostupna odgajateljicama. Na djevojčici se veoma jasno primjećuju znakovi autizma (velike teškoće u druženju i igranju s drugom djecom, dijete se ponaša kao da je gluho, ima jak otpor prema učenju, dijete nema straha od stvarnih opasnosti, radije koristi gest ako nešto želi, dijete se smije bez vidljiva razloga,  pretjerana fizička aktivnost, izbjegava pogled u oči, neuobičajena vezanost za objekte ili dijelove objekta, dijete okreće predmete i potreseno je ako je u tome prekinuto, dijete se drži po strani).Od odgajateljice nisam mogla saznati da li djevojčica ide na određene terapije, jer ni ona nije upoznata s tim, ali mi je mogla reći da djevojčica ide redovno kod logopeda, kao i na sve ostale specijalizirane programe koje vrtić nudi (engleski jezik, sportska škola). Vrlo brzo sam saznala da, kako ovaj, tako nijedan od preostalih pet vrtić koji pripadaju ovoj javnoj ustanovi nema prilagođeni program za djecu s posebnom potrebama. Kada govorim o djeci s posebnim potrebama mislim na djecu koja imaju bilo koji vid poteškoća, ali i o darovitoj djeci koja takođe trebaju neki vid prilagođenog individualnog programa koji će zadovoljiti njihove potrebe.

Nakon izvjesnog vremena, pogotovo prilikom usmjerenih aktivnosti, primjetila sam da odgajateljica x, nema aktivnosti prilagođene ovoj djevojčici. Ona je uključuje u grupni rad, međutim njeni zahtjevi se ne mjenjaju s obzirom na njene posebne potrebe. Ona od nje ne zahtjeva nikakav angažman, ako šta uradi dobro i jeste, ako ne nije nikakav problem. Asistencija je poželjna ali treba ohrabrivati dijete da samo učini onoliko koliko može. Ovo može značiti da zadaci i poslovi uzimaju malo više vremena, ali se samopouzdanje i neovisnost njeguju ohrabrivanjem i strpljenjem.
 Njen odnos prema djevojčici je poprilično indiferentan i čak koristi njeno ponašanje izazvano autizmom, kao uporedbu kada želi neko drugo dijete da kazni ili ukaže na loše ponašanje. Međutim, ono što je specifično za ovu grupu djece, jeste da među njima nema vidljivih negativnih emocija prema djeci s posebnim potrebama, više nego što se to inače među djecom javlja. Odgajateljica x tvrdi da ona nema niti resursa, niti mogućnost da radi sa djecom s posebnim potrebama i da je jedini način da se ta djeca nečemu „nauče“ prisustvo ličnog asistenta koji bi radio s njima i na taj način njoj olakšao rad sa ostatkom grupe. U par navrata sam imala priliku da vidim roditelje ove djevojčice  tj. da vidim njihovu interakciju. Ono što sam primjetila iz njihovog ophođenja prema njoj su veliki izlivi nježnosti, pažljivost, što ukazuje na njihovu svjesnost poteškoća s kojim se njihovo dijete susreće. Spominjem ovo, jer se često dešava da roditelji ne žele priznati da njihovo djete ima poteškoću u razvoju. Mnogi roditelji djeteta s posebnim potrebama upadaju u zamku pretjerane popustljivosti i zaštite, što može izazvati kod roditelja permisivni odgojni stil. Međutim, ono što nedostaje ovdje je saradnja između tih roditelja i odgajateljica ovog vrtića. Jasno je da u vrtiću koji nema prilagođeni program za djecu s posebnim potrebama, nisu ukljonjene ni arhitektonske barijere, što je razumljivo s obzirom na njihov buđet. Međutim, najbolnija i najneprihvatljivija barijara za dijete je subjektivna barijera koja u ovom slučaju dolazi od onih od kojih se očekuje najviše.

 Na osnovu ovoga zaključujemo, da u ovoj vrtićkoj grupi postoji dijete sa posebnim potrebama (sa dokumentacijom) kojoj je potreban prilagođeni individualizirani program, kako je to zakonom već određeno (član 9).  Međutim, problemi koji se pojavljuju u vrtićima, a imaju direktne veze sa uključivanjem djece ometene u razvoju u predškolski proces, mogu se svrstati u subjektivne i objektivne. Objektivnih problema ima mnogo i odnose se na nastavne planove i programe, uslove rada, broj djece u grupi, opremljenost vrtića, kompetencije nastavnika, lične asistente. Ipak, mišljenja smo da su mnogo važniji subjektivni problemi koji se javljaju uslijed straha pred novim i nepoznatim, jer od subjekata koji su u svakodnevnoj interakciji u velikoj mjeri zavisi uspješnost inkluzije (Mešalić i sar., 2004). 

Logopedska perspektiva

Članom 25, prema okvirnom zakonu predškolskog odgoja i obrazovanja, se interventnim, kompenzacijskim i rehabilitacijskim programima predškolskog odgoja i obrazovanja utvrđuju  ciljevi i zadaci, sadržaj, stručni kadar, obim, oblici i metodologija odgojno-obrazovnog rada sa djecom od šest mjeseci do uključivanja u obavezno predškolsko obrazovanje koja u svojoj obitelji nemaju uvjete za normalan razvoj, djecom iz obitelji ugroženog socijalnog i društvenog stanja, nepotpunih obitelji, djecom izbjeglih i raseljenih lica i djecom koja imaju smetnje u psihičkom i tjelesnom razvoju.

Logoped u vrtić dolazi svake srijede i u svakoj vrtićkoj grupi u kojoj ima djece s posebnim potrebama provodi otprilike 30-tak minuta. U mlađoj vrtićkoj grupi logoped radi grupno tj. zajedno sa djecom bez posebnih potreba. Ona u radu koristi laptop gdje djeca slušaju različite zvukove i time razvijaju slušnu pažnju. Također, oni posmatraju različite predmete i imenuju ih. Sa starijom vrtićkom grupom ona radi individualno, tj. njih 6-ero ima potrebu za radom s logopedom. Uglavnom su to smetnje u govoru u vidu spuštenog nepceta, poteškoće s glasom r i blaži vidovi kulturnodeprevirane djece (djeca koja nisu rasla u okruženju gdje bi mogla razvijati svoje intelektualne sposobnosti, odnosno nisu imala poticaj od okoline u kojoj su rasala), kao i sa smetnje koje izaziva autizam (Mešalić i sar., 2004). 

Logoped je inače finansiran od strane ministarstva obrazovanja, od kojih je dobila određena didaktička pomagala koja su potrebna u radu s djecom s poteškoćama. Takođe, ono što olakšava njen rad je činjenica da je potpisan ugovor  sa Centrom za rani poticaj i intervenciju, koji nažalost radi sa djecom samo do sedme godine. U periodu kada bi djete treabalo da pođe u školu dešava se da škola nije u stanju da prihvati djecu s posebnim potrebama. Iako se Centar nudio u stručnoj podršci školama, nekada predrasude budu jače (subjektivna barijera). Logoped koji radi u JU Predškolstva je raspoređena na sve vrtiće (njih 6) što značajno otežava njen rad.


OBRAZAC ZA OPSERVACIJU DJETETA
(PRIPREMANJE ZA IOP)

	PREZIME
	S.

	IME
	A.

	DATUM ROĐENJA
	22.08.2008.

	RAZRED
	STARIJA VRTIĆKA GRUPA

	MJESTO PREBIVALIŠTA
	ZENICA

	STRUKTURA PORODICE
(starosna dob, profesija – godina studija za roditelje studente - , samo za članove porodice koji žive u istom domaćinstvu sa učenikom)
	OTAC: DA
MAJKA:DA
BRAĆA/SESTRE: NE

PROFESIJA OBA RODITELJA JE SA ZAVRŠENOM VSS.



	SOCIJALNO-EKONOMSKI STATUS PORODICE
	VISOKI SOCIO-EKONOMSKI STATUS


	UKOLIKO JE PORODICA PORIJEKLOM IZ DRUGOG DIJELA ZEMLJE,  NAVESTI ODAKLE 
	


	KAKAV JE ODNOS IZMEĐU OBDANIŠTA I PORODICE ?
	Odnos nije baš najbolji, jer roditelji dosta kriju od odgajateljica i ponašaju se kao da je riječ o nečemu lako rješivom. Majka često dolazi u vrtić i vidi se dase puno trudi oko djeteta, ali ne dijeli to sa odgajateljicama.


	KOJE SU NAJVEĆE POTEŠKOĆE DJETETA U OBDANIŠTU?
(opisati ukratko)
	Ponašanje: velike teškoće u druženju i igranju s drugom djecom, dijete se ponaša kao da je gluho, ima jak otpor prema učenju, dijete nema straha od stvarnih opasnosti, dijete se smije bez vidljiva razloga,  pretjerana fizička aktivnost, izbjegava pogled u oči, neuobičajena vezanost za objekte ili dijelove objekta, dijete okreće predmete i potreseno je ako je u tome prekinuto, dijete se drži po strani

Jezici: radije koristi gest ako nešto želi, slobo komunicira sa drugima,ponekad izgovara riječi koje mogu, ali češće nemaju smisla sa datom situacijom


Logičko-matematiči oblast: ne pokazuje posebnu zainteresovanost, bar ne u ovom okruženju koje mu ne dozvoljava da pokaže svoje interese.


	DA LI JE IZVRŠENA PROCJENA DJEČIJIH SPOSOBNOSTI (DIJAGNOZA)?
	
NE

	DA LI GA PRATI STRUČNO LICE I/ILI SPECIJALISTA VAN ŠKOLE ? AKO DA, KOJI ?
	Najvjerovatnije, ali roditelji ne govore ništa odajateljicama tako da me nisu mogle informisati o tome, mada u vrtić dolazi logoped koji radi s djetetom.


	KAKAV ODNOS IMA SA DJECOM  U GRUPI?
	Ono što je specifično za ovu grupu djece, jeste da među njima nema vidljivih negativnih emocija prema djeci s posebnim potrebama, više nego što se to inače među djecom javlja. Ponekad joj priđu pomiluju je, ako se ona uznervozi i počne agresivno ponašati ne uzvraćaju joj.

	KAKAV ODNOS IMA SA ODGAJATELJIMA?
	Njen odnos prema djevojčici je poprilično indiferentan i čak koristi njeno ponašanje izazvano autizmom, kao uporedbu kada želi neko drugo dijete da kazni ili ukaže na loše ponašanje. Ona je uključuje u grupni rad, međutim njeni zahtjevi se ne mjenjaju s obzirom na njene posebne potrebe. Ona od nje ne zahtjeva nikakav angažman, ako šta uradi dobro i jeste, ako ne nije nikakav problem.

	KAKVE ODNOSE USPOSTAVLJA U MANJOJ RADNOJ GRUPI?
	U manjoj radnoj grupi bolje funkcioniše, nije toliko agresivna i bolje se prilagođava aktivnostima, iako najviše voli da bude sama u svom svijetu da je niko ne ometa.


	KAKAV ODNOS IMA NASAMO SA ODGAJATELJEM?
	Rijetko je nasamo s odgajateljicom, ali kada joj odgajateljica posveti pažnju ona traje veoma kratko. Obraća joj se kao nekome ko ne može dobro da razumije, čak nekada povisuje ton kao da je dijete dobro ne čuje. Odgajateljica nema neki poseban pristup i rad s djetetom osim što se primjeti da je smatra kao nekoga ko ne može mnogo postići.

	DA LI U GRUPI  KOJI POHAĐA IMA DOBRE ODNOSE SA DRUGOM DJECOM?
	Uglavnom ne voli da bude u grupi, ali ako se nađe unutar nje postaje agresivna i udara drugu djecu. Ipak ponekad ako djeca rade aktivnosti koje se njoj sviđaju, poput građenja s kockicama, ona to iz prikrajka posmatra i nekada priđe u želji da to dodirne. Međutim ostala djeca joj ne dozvoljavaju, jer misle da ona to želi pokvariti.

	DA LI IZGLEDA UREDNO?
(lična higijena, odjevanje, itd.)
	Uredno je, ali je potrebna pomoć odgajateljica i roditelja.

	DA LI JE SAMOSTALAN U ODRŽAVANJU LIČNE HIGIJENE?
	UPOTREBA TOALETA:  DA

LIČNA HIGIJENA: DA, UZ POMOĆ

OBLAČENJE/SVLAČENJE: NE


	DA LI JE SAMOSTALAN U BRIZI ZA PRIBOR?
(Uredan je ili neuredan?)
	 
Dijete je uredno, ali nije potpuno samostalno.

	KAKO PROVODI SVOJE VRIJEME IZVAN OBDANIŠTA ?
	Dijete voli da gleda samo određene crtane filmove, dok druge vrste izazivaju određenu agresiju i napade.Tako je i sa muzikom. To sam jedino mogla saznati od odgajateljica.


	KADA MOŽE DA BIRA KOJIM AKTIVNOSTIMA JE NAKLONJEN?
	Dijete voli da učestvuje u aktivnostima koji u sebi imaju fizičke aktivnosti, jer voli da se kreće i skače.


	KOJI AMBIJENT/SITUACIJU PREFERIRA ?
	Najviše voli da se sjedi u zajedničkoj prostoriji samo, posmatrajući neke predmete ili okrečući ih u rukama. Tada ne želi da joj iko smeta.

	KOJE IGRE/AKTIVNOSTI OBAVLJA SPONTANO?
	Nažalost, izgleda kao da djevojčica u vrtiću boravi da bi je odgajateljice pričuvale dok su roditelji zauzeti. Najviše voli da skakuće i to radi na prstima. Voli da pleše.



	OSTALI ASPEKTI KOJE SMATRATE DA JE POTREBNO NAZNAČITI U VEZI SA OPŠTOM SITUACIJOM UČENIKA
	







Datum: april, 2014.                                                                   Opservirala:
									                                        Aida Teljigović



4. Opis posebnih potreba zastupljenim među djecom


	
	Karakteristike

	













Govorne smetnje
	S obzirom da govor predstavlja osnovni način komunikacije sa ljudima, pravilnost govorenja je veoma važna i obuhvata pravilnu artikulaciju glasova, adekvatnu upotrebu riječi u svim oblicima deklinacije i konjugacije, pravilno formiranje rečenice itd. Da bi se pravilnost govorenja razvila kod djece, potrebno je u njihovom govornom razvoju pratiti one greške koje se javljaju duže vrijeme, pogotovo kada više nisu normalne razvojne prirode, onda se posumnja da je u pitanju neki govorni poremećaj. Govorne smetnje mogu se dijeliti na organske, koje obuhvataju razne anomalije i odstupanja u građi govornog aparata te oštećenja sluha, te funkcionalne, koje se odnose na nespretnost artikulatora, loš govorni uzor, infantilni govor, zapuštenost, roditeljski perfekcionizam, bilingvizam, zaostajanje u intelektualnom razvoju. Neke od govornih smetnji jesu: 
· Alalija - potpuna nerazvijenost govora i jezika kod djece koja imaju očuvan sluh, ali koja nisu u stanju da razumiju govornu poruku, zbog perceptivniih smetnji nastalih oštećenjem ili disfunkcijom centralnog nervnog sistema;
· Afazija - gubitak ili poremećaj jezika i govora uzrokovan ozljedama mozga. Zahvata usmeni govor, razumijevanje, pisanje, čitanje i gestovni govor;
· Rinolalija - nazalan govor, teži poremećaj izgovora glasova, a nastaje kao posljedica urođenog rascjepa usana ili tvrdog i mehkog nepca;
· Mucanje - očituje se ponavljanjima, produljivanjima i umetanjima riječi ili dijelova riječi.

	







Smetnje čula vida
	Jedna od definicija slabovidnosti u pedagoškom smislu jeste i ta da se slabovidnim djetetom smatra svako dijete koje se vidom ne može koristiti u obrazovne svrhe, odnosno koje se na zadovoljavajući način ne može služiti crnim tiskom" (Pedagoška enciklopedija 2, 1989, str. 348).
S obzirom da kod djece sa  vidnim oštećenjem  često dolazi do odgođenog razvoja njihovih fizičkih i motornih vještina, veoma je važna rana dijagnoza, u čemu važnu ulogu igraju roditelji, ali i odgajatelji u vrtićkim ustanovama, te ako pored oštećenja vida ne postoji neku drugi problem uz određena pomagala i pomoć dijete sa slabim vidom može pohađati redovnu nastavu.
Karakteristike: ponekad ili uvijek ukršta jedno ili oba oka, ne fokusira pogled, izbjegava jako svjetlo, često trepće ili trlja oči, pokriva jedno oko, naginje glavu u stranu ili naprijed, često žmirka, okreće lice kada mu se obratite, to nije nepažljivost, nego bolju perifernu viziju, drži knjige ili predmete veoma blizu lica.
Nastavu za djecu slabog vida treba pripremati i organizovati u 5  aspekata: 
1) prilagođavanje nastavnih sadržaja djetetu slabog vida,
2) rehabilitacija i vježbe za popravak vida,
3) socijalna, razredna podrška djetetu sa slabim vidom,
4) osposobljavanje za kretanje i snalaženje u prostoru i
5) vježbe samopomoći u svakodnevnom životu.

Za cjelokupan uspješan razvoj djece oštećenog vida važna je što bolja upotreba preostalih čula - sluha, dodira, mirisa, ukusa kao i oslanjanje na pokret. 


	












Problemi u čitanju, pisanju i računanju (disleksija, disgrafija, diskalkulija)
	Specifične poteškoće u učenju u koje spadaju disgrafija, disleksija i diskalkulija se javljaju unatoč urednoj inteligenciji, urednim senzornim sposobnostima i odgovarajućem poučavanju. 
Jedna od definicija disgrafije jeste da su to teškoće pri pisanju koje se manifestuju nepravilnim rukopisom tj. poremećajem lineacije i grafomotornog čina. Ogleda se u smanjenoj mogućnosti osobe da zapiše riječi, rečenice, misao, ideju. Također u disgrafiji se, pored ovoga prepoznaje i nedovršenost riječi i/ili rečenica, veličina i oblik slova nisu isti, i sl. 
Simptomi koji se javljaju kod disgrafije jesu: miješanje velikih i malih slova, nepravilna veličina i oblik slova, nedovršena slova, nastojanje da se pisanje koristi kao komunikaciono oruđe, smanjena brzina pisanja ili prepisivanja, opšta nečitljivost, zgrčeni prsti prilikom pisanja; neobičan položaj tela, ručnog zgloba i papira prilikom pisanja; nepotrebno brisanje napisanog.
Disgrafije su klasifikovane u 4 osnovne grupe: 
· Vizuelne disgrafije nastaju uslijed izmenjene vizuelne percepcije i diskriminacije, poremećaja vizuelne memorije, prostorne orijentacije i suženog opsega vizuelne percepcije. Najčešći simptomi su nedovoljno uočavanje razlika između slova sličnih po obliku, zbog čega dolazi do njihove zamjene.
· Auditivne disgrafije nastaju uslijed nerazvijenog fonemskog sluha kada i pored normalnog fiziološkog prijema zvuka ne postoji  auditivno diferenciranje fonema.
· Jezičke disgrafije u osnovi imaju patološki jezički razvoj i patološki nerazvijen govor.
· Grafomotorne disgrafije proističu iz nerazvijenih i nekoordiniranih grafomotornih pokreta ruke, koji dovode u pitanje sam rukopis kao takav, a ne njegovu sadržajnu i pravopisnu stranu.

Teškoće u čitanju, odnosno disleksija, sastoje se u nemogućnosti  sricanja slova u riječi, čitanja dugih riječi, čitanja normalnom brzinom ili razumijevanja pisanog teksta. Teškoća u čitanju odlikuje se i u nemogućnosti dekodiranja fonema (povezivanja fonema s glasom koji predstavljaju), a razumijevanje pročitanog znači da osobe ne mogu da izdvoje najbitniji sadržaj, povežu sadržaj s realnim životom niti da prepričaju pročitano.
Neki od simptoma koji se navode u literaturi jesu: teškoće u povezivanju riječi, teškoće u pronalaženju primjerenog značenja riječi, teškoće u razumijevanju teksta, teškoće pri izražavanju misli u pisanom obliku, zabune u orijentaciji „lijevo-desno” ili „gore-dolje”. Od uzroka navode se sljedeći: nasljedni faktori, nedovoljno razvijena dominacija moždane hemisfere pri čemu se kao posljedica može javiti “zrcalno pisanje”, smetnje u percepciji, nesposobnost zadržavanja slike riječi u pamćenju.

	









Auditivne smetnje
	Djeca sa oštećenjem sluha zbog nemogućnosti primanja auditivnih podražaja, deluju nezainteresovano i odsutno, jer nisu u stanju da u potpunosti proprate dešavanja u neposrednoj okolini.
Oštećenja sluha su gluhoća i nagluhost.
· Gluhoćom se smatra gubitak sluha u govornim frekvencijama (od 500 do 4 000Hz) veći od 81 decibela.
· Nagluhošću se smatra oštećenje sluha od 25 do 80 decibela.
Posljedice oštećenja sluha ogledaju se u teškoćama u učenju govora, zaostajanju u usvajanju pisanog i govornog jezika. 
Tu su i problemi u pismenom izražavanju, oskudniji rječnik, agramatičan govor, otežano razumjevanje pisanog teksta, i kao posljedica svega toga obrazovno zaostajanje.
Ono što možemo uraditi je:
· omogućiti djetetu sjedenje u prvoj klupi ili na centralnom mestu u krugu kako bi moglo da vidi pokrete usana svojih vršnjaka i odgajatelja;
· govor  treba da bude prilagođene brzine, jačine, ritma i intonacije;
· govor mora da bude razgovjetan, bez povišenog tona;
· govor mora biti izražajan, jasan, zasnovan na poznatim riječima kao nosiocima razumjevanja;
·  praviti pauze tokom govora i jasno formulisati pitanja;
·  nepoznate riječi potrebno je dodatno pojasniti, posebno apstraktne pojmove.

	













[bookmark: _GoBack]Poremećaji u tjelesnom razvoju
	Poremećaji u tjelesnom razvoju djece danas su vrlo česti. Uzroci su brojni i
višestruki, od trudnoće i genetskih problema, preko nepravilne ishrane do načina
života. Na primjer, dugotrajno sjedenje ispred televizora i kompjutera uzrokuje
slab razvoj mišića i krivljenje kičme. Osim toga, školske obaveze vode dijete u
dugotrajno sjedenje u školskoj klupi i kod kuće, tako da i to doprinosi poremećajima
u tjelesnom razvoju. Poremećajima u tjelesnom razvoju bavi se više naučnih
disciplina, od genetike i fiziologije, do korektivne gimnastike.
Najčešći vidovi poremećaja u tjelesnom razvoju kod djece i adolescenata
mogu se svrstati u sljedeće kategorije:
– skolioza, iskrivljenje kičmenog stuba u lijevu ili desnu stranu,
– kifoza, iskrivljenost kičme unaprijed ili unazad,
– lirdoza, ravna kičma do slabinskog dijela, a zatim naglo iskrivljenje
unaprijed u odnosu na lice osobe,
– kifolordoza, iskrivljenje kičme na grudnoj i slabinskoj krivini,
– izdubljena lena, nenormalna zakrivljenost slabinske krivine kičme,
– ravna lena, izostanak normalne grudne i slabinske zakrivljenosti,
– X-noge,
– O-noge,
– ravno stopalo,
– ukočenost, oduzetost nogu,
– ukočenost, oduzetost ruku.













Didaktički materijal za djecu s autizmom

